
Aurkezpena
Aurreko urteetan bezala, Osakidetzak memoria hau aurkezten du 2024ko emaitza nagusien eta egindako jardueren berri
emateko.

Osakidetzaren helburua da arreta sanitarioa ematea EAEko herritarrei, modu integralean, osasunaren sustapenetik, bai
eta gaixotasunaren prebentziotik eta arretatik ere, osasun-emaitza onenak lortzeko.

Osakidetzaren MISIOA da euskal herritarrei arreta ematea, Osakidetzako erakunde guztien eta beste eragile batzuen
artean sarean lan eginez, osasun-sistema publiko eta jasangarri batetik, gizarteari balioa gehitzeko, modu erantzukidean
herritarrekin zein profesionalekin, zeinek osasun-emaitzekin eta ezagutza eta berrikuntza sortzearekin konprometituta
baitauten.

Planteatzen den IKUSPEGIA da Osakidetza osasuntsu, proaktibo eta sozialki arduratsu zein jasangarri baterantz aurrera
egitea, herritarren zein profesionalen beharrei aurrea hartzeko. Osakidetzak erreferente izan nahi du praktika
asistentzialean, baita teknologia egokiago eta aurreratuenaren txertaketan eta erabileran ere. Hori guztia islatuta geratuko
da osasun-emaitza bikainetan eta erakunde gisa lortuko diren kalitate- eta abangoardia-maila aurreratuan; hain zuzen ere,
erakundeko profesionalei Osakidetzan lan egiteaz harro sentiaraziko dioten gauzetan.

Emaitza horien bidez, Osakidetzak erantzuten die "Elkarrekin, Osakidetza etorkizunerantz bultzatuz" Plan Estrategikoaren sei ildo estrategikoei lotutako xedeei:Osasunaren

sustapena eta gaixotasunaren prebentzioa; kronikotasunari eta morbimortalitateari arreta ematea, itxaropenaren eta bizi-kalitatearen onerako; bikaintasuna lortzea sistema

asistentzialean kalitateari, humanizazioari eta segurtasunari dagokionez; osasun-sistemaren jasangarritasuna; profesionalak eta lan-taldea, lidergo eta aitortzarekin; eta osasuna

hobetzera bideratutatako berrikuntza eta ikerketa.

Jarraian, emaitza nagusiak aurkezten dira, hiru atal handitan banatuta: batetik, pertsonen atala dugu, haiek baitira osasun-sistemaren hartzaileak; atal horretan jarduera asistentzialari 

lotutako alderdiak jasotzen dira. Bestetik, jasangarritasunarena, zeinak erakundearen aktiboei eta haien kudeaketari buruzko eremuak deskribatzen baititu. Azkenik, 

berrikuntzarena, zeinak teknologia berrien, antolamendu-eredu berrien eta I+G jardueren bidez zerbitzuak hobetzearekin lotutako alderdiak biltzen baititu.                                                    

Osakidetza. Nor gara?

Gure ospitaleak eta zentro sanitarioak

Osakidetza 13 erakunde sanitario integratuk (ESI), osasun mentaleko 3 sarek 
(lurralde bakoitzeko bat), Emergentziak erakundeak, Osatek-ek, Onkologikoak 
eta Transfusio eta Giza Ehunen Euskal Zentroak (TGEEZ) osatzen dute, eta 
erakunde horiek guztiak Zuzendaritza Nagusiak koordinatzen ditu.

Zentroen egitura honela banatzen da:

Å OspitaleakĄ 11 akutuenak, 3 egonaldi ertain eta luzekoak eta 4 osasun 
mentaleko sarekoak.

Å Eguneko ospitaleak Ą 20 ospitale osasun mentaleko sareari atxikita, 13 
akutuen ospitaleetan eta 1 Donostiako Onkologikoan.

Å Anbulatorioak Ą 27

Å Osasun-zentroak Ą 136

Å Kontsultategiak Ą 180

Å Osasun mentaleko zentroak Ą 42

Å Bestelako zentroak Ą 24 zentro osasun mentaleko sareari atxikita

(ikusi eranskina)

Osakidetzaren 2024ko memoria

Osakidetza. Nor gara?

Inbertsioak eta gastuak

2024an, nabarmeki areagotu da inbertsioa, 163 milioi eurora 
iritsita, eta horrek, aurreko urtearekin alderatuta, % 12ko igoera 
ekarri du berarekin.

Obren eta Informazio-sistemen atalek % 50 inguruko igoera izan 
dute; Ekipamenduko atalak, aldiz, % 27 inguruko jaitsiera izan 
du, aurreko urteetan egindako inbertsio handien ondorioz.

Iaz, berriz ere areagotu zen %5ean langileen eta farmaziaren 
gastua, baita beste funtzionamendu-gastuak ere.

Osakidetzaren 2024ko memoria

Osakidetza. Nor gara?

Profesionalak

Osakidetzaren egiturazko plantilla 32.536 pertsonek osatzen dute.

Osakidetzako plantillako % 80,1 emakumeak dira, eta gehiengoa dira lanpostu 
gehienetan.

Zuzendaritza-karguen kopurua egonkor mantentzen da (94 pertsona), eta urte 
honetan zuzendarien % 67,60 emakumezkoak dira.

Gizon lizentziadunen kopurua % 3,7 areagotu da; emakumeena, aldiz, 
% 2,86. Beste talde profesionalen kopurua % 6,45 areagotu da.

Langile berriei dagokienez, oraindik ere dira emakumeak gehiengoa, batez ere, 
erizain egoiliarren kasuan (% 94,3).

Osakidetzaren 2024ko memoria

Osakidetza. Nor gara?

Prestakuntza

Prestakuntzari dagokionez, 2024an Osakidetzak eskainitako 
etengabeko prestakuntza-ikastaroetan izena eman duten pertsonen 
kopuruak gora egin du arlo kliniko-asistentzialean, % 70 baino gehiago, 
hain zuzen ere; erakundearen eduki propioak dituzten eta online ematen 
diren ikastaroen prestakuntza-eskaintza handitzeari esker gertatu da hori.

Gainerako esparruetan, igoera nabarmena izan da: 113.000 pertsona 
baino gehiago eman dute izena (% 210eko igoera egon da), 
administrazio- eta kudeaketa-prozesuekin lotutako online ikastaroen 
ondorioz.

Prestakuntza-ikastaroetan izena eman duten pertsonen % 83,8 
emakumeak dira, eta % 16,2 gizonak. Hori bat dator Osakidetzako 
plantillaren generoaren araberako proportzioarekin.

Egoiliarren prestakuntzari dagokionez, egiaztatutako plazen kopurua 
% 7,2 baino gehiago handitu da, eta, 2023-2024 ikasturtean, guztira 
566 plaza izan dira.

2024an, guztira, 1.732 BAME egon dira, eta 199 BAEE.

Osakidetzaren 2024ko memoria

Osakidetza. Nor gara?

Euskararen Erabileraren Normalizaziorako Plana

Osakidetzan euskararen erabilera normalizatzeko 67/2003 Dekretua 
indarrean jarri zenetik, erakundea euskararen presentzia eta erabilera 
bultzatzen eta hedatzen ari da, modu planifikatu eta progresiboan, gero 
eta zerbitzu eta arlo profesional gehiagotan. 

Horregatik, denborarekin, euskara gero eta agerikoagoa eta 
nabarmenagoa da Osakidetzako eremu guztietan.

Egiaztatutako hizkuntza-eskakizuna betetzen duten profesionalen 
kopuruak gora egiten jarraitzen du, eta 18.775 profesional dira 
dagoeneko (2023an baino % 10,78 gehiago).

Joera bera dute derrigortasun-data duten lanpostuek, % 5,26 areagotu 
baitira.

Bestalde, euskara komunikazio-hizkuntza gisa aukeratzen duten 
pazienteak 367.164 dira guztira, aurreko urtean baino % 4,9 gehiago.

Osakidetzaren 2024ko memoria

Osakidetza. Nor gara?

Lan-istripuak eta laneko absentismoa

Guztira, 4.000 istripu baino gutxiago erregistratu dira 2024an.

Bajarik gabeko lan-istripuak % 2,59 murriztu dira; laneko baja 
behar izan dutenak, berriz, % 8,95 igo dira.

ABEa arrazoi duen absentismoaren tasari dagokionez, 6 
hamarren jaitsi da aurreko urtearekin alderatuz, baina ia-ia 7 milioi 
ordu dira.

Amatasuna/Aitatasuna/Kontziliazioa arrazoi duen absentismoaren 
kasuan, puntu 1 igo da, eta 1,7 milioi ordu baino gehiago dira.

Bestelako absentismoaren indizea ia puntu bat jaitsi da, eta 2,8 
milioi ordutara mugatu da.

Osakidetzaren 2024ko memoria

Testuinguru -emaitzak

Euskadiko biztanleak

2025eko Eustaten datuen arabera, EAEn 2.202.615 biztanle daude, % 
51,6 emakumeak eta % 48,4 gizonak.

Informazio hori adin-taldeen arabera banakatuz gero, % 58 20-64 
urtekoak dira, % 24,7 64 urtetik gorakoak eta % 17,3 20 urtetik 
beherakoak.

Euskal Autonomia Erkidegoko gizonen eta emakumeen bizi-
itxaropena balio maximoetara igo da 2023an. Eustaten datuen 
arabera, gizonek 81,2 urteko bizi-itxaropena dute, aurreko urtean baino 
zazpi hamarren gehiago; emakumeek, berriz, bost hamarren igo dira, 
hortaz, 86,6 urteko bizi-itxaropena dute. 

(*) Datu-iturburu

Bestalde, ugalkortasunak behera egin du beste urtebetez, 
emakumeko 1,15 jaiotzara iritsita, belaunaldi-ordezkapenerako 
beharrezkoak diren 2,1etik urrun.

Bestalde, 2024an, 12.050 jaiotza izan dira Osakidetzan, aurreko urtean 
baino % 2,7 gutxiago, eta guztira 14.973 exitus izan dira, 2023an baino 
% 2,23 gehiago.

Iturria: Eustat, https://eu.eustat.eus/indice.html

Osakidetzaren 2024ko memoria

Testuinguru -emaitzak

Euskal gizartearen balorazioa

Euskal gizartea gehien kezkatzen duten arazo nagusiak lan-merkatuari, 
etxebizitzen merkatuari eta osasunari eta gizarte segurantzari 
lotutakoak dira.Espainian ez bezala, Euskadiko egoera politikoari buruzko 
kezka askoz txikiagoa da.

(Iturria: 2024ko azaroko Euskal Soziometroa, 84. zk.)

Osakidetzako gogobetetasun-inkestei dagokienez, inkestako hiru 

arloekiko gogobetetasun orokor positiboak beherakada txiki bat izan 

du, nahiz eta Osakidetza osoan gogobetetasun orokorra altua izan 

jasotako arretari dagokionez (8,18 puntu)..

Osakidetzaren 2024ko memoria

Emaitzak herritarren eta pazienteen arloan

Jarduera asistentziala

KONTSULTAK, GUZTIRA

2024an, egindako kontsultak % 1 inguru igo dira, batez ere, 

Ospitaleko Arretaren kontura.

Lehen Mailako Arretan, egindako kontsulten kopurua apur bat jaitsi 

da oro har, odontologian izan ezik, non % 12 baino gehiagora igo 

diren.

Kontsulta presentzialak gora egiten jarraitzen dute ia asistentzia-

maila guztietan.

Kontsulta ez-presentzialak, oro har, murriztu egin dira Lehen 

Mailako Arretan; Ospitaleko Arretan, aldiz, ia % 8 igo dira.

Osakidetzaren 2024ko memoria

Emaitzak herritarren eta pazienteen arloan

Asistentziala

TELEFONO BIDEZKO KONTSULTAK

Pandemia-garaian telefono bidezko kontsultek izan zuten goraldiaren 
ostean, 2024an pixkana murrizten jarraitzen dira; iaz baino %12 
gutxiago egon dira zehazki.

Jaitsiera hori, gehien bat, Lehen Mailako Arretako profesionalen artean 
gertatu da, eta Familiako Medikuntzan gertatu da murrizketarik handiena.

Aldiz, ospitaleetan telefono bidezko kontsultak areagotzen jarraitzen 
dira (% 5,64).

DERIBAZIOAK LEHEN MAILAKO ARRETATIK

Lehen Mailako Arretatik Ospitaleko Arretara egindako deribazioak, oro 
har, areagotu egin dira, bai kontsulta presentzialak, bai ez-
presentzialak.

Osakidetzaren 2024ko memoria

Emaitzak herritarren eta pazienteen arloan

Asistentziala

RATIOAK

Profesional bakoitzeko eguneko kontsulta-kopuruan, orokorrean, 
gutxitzeko joera arina ikus daiteke. Familiako Medikuntzaren kasuan, 
helburutik, hau da, gehienez 30 kontsulta egitetik, gertu dago.

Osakidetzak kalitate asistentziala lantzen jarraitzen du, arreta gehien 
bat herritarrentzako irisgarritasunean zein profesionalen karga 
asistentzialean jartzen duen kalitatean, hain zuzen ere.

Ratioei dagokienez, helburua da egunero kontsulta kopuru jakin bat 
eskaintzea, eskariari behar bezala erantzun ahal izateko. Halaber, 
eskaintza horren parte da une honetan errekuperatze-fasean dauden 
Lehen Mailako Arretako kontsulta presentzialen ehuneko bat (gaur egun 
% 70etik gorakoa).

Kontsulta ez-presentzialek eguneroko lanaren zati bat arin dezakete 
askotan; horregatik, ezarritako irizpide batzuei jarraituz erabiltzen jarraitu 
behar dira, kontsulta presentzialaren osagarri eta, kasu batzuetan, horien 
alternatiba gisa.

Osakidetzaren 2024ko memoria

Emaitzak herritarren eta pazienteen arloan

Asistentziala

OSPITALEKO KONTSULTAK

2024an, ospitaleko kontsultek % 6,19ko igoera orokorra izan dute, eta, 
zehazki, esparru guztietan egon da igoera. 

Lehenengo kontsultak eta segidakoak % 5eko igoera izan dute.

Segidako kontsulten/Lehenengo kontsulten indizeak % 4koa izaten 
jarraitzen du.

Kontsulta ez-presentzialek % 10eko igoera izan dute, eta telefono 
bidezkoek, % 8 ingurukoa.

Osakidetzaren 2024ko memoria

Emaitzak herritarren eta pazienteen arloan

Asistentziala

OSPITALIZAZIOA

Aurreko urtearekin alderatuta, ospitalizazioko altek % 5 baino 
gehixeago egin dute gora 2024an.

Igoera hori akutuen ospitaleetan zein egonaldi ertain eta luzekoetan 
gertatu da.

Batez besteko egonaldia apur bat murriztu da ospitale guztietan, hau 
da, akutuenetan eta egonaldi ertain eta luzekoetan.

Berringresuen ehunekoa pixka bat jaitsi da akutuen ospitaleetan; 
egonaldi ertain eta luzeko ospitaleetan, berriz, gora egin du.

Osakidetzaren 2024ko memoria

Emaitzak herritarren eta pazienteen arloan

Asistentziala

OSPITALIZAZIOAREN ALTERNATIBAK

Osakidetzak ospitalizazioaren alternatiben alde egiten jarraitzen du, 
hala nola etxeko ospitalizazioaren eta eguneko ospitale medikoaren alde.

2024an, 12.742 pazienteei eman zaie etxeko arreta, aurreko urtean 
baino 489 gehiago, eta batez besteko egonaldia 15,45 egunekoa izan da.

Heriotza-tasa apur bat jaitsi da iazkoarekin alderatuta, 12,05ekoa baita.

Etxeko ospitaleratzeaz gain, eguneko ospitale medikoak, 
ospitalizazioaren alternatiba gisa, guztira 296.692 saio erregistratu ditu 
2024an, eta prozeduren kopurua % 8,68 igo da.

Ospitalera eramandako pertsonen ehunekoak oso txikia izaten jarraitzen 
du: 1,15.

Osakidetzaren 2024ko memoria

Emaitzak herritarren eta pazienteen arloan

Asistentziala

EBAKUNTZAK

2024an, 226.075 ebakuntza egin dira guztira, 2023an baino % 5,42 
gehiago.

Programatutako ebakuntzek % 7,36 egin dute gora aurten.

Interbentzio urgenteek % 4,17 egin dute behera.

Kirurgia txikien zifra % 4,72 areagotu da, aurreko urtearekin alderatuta.

Kirurgia handi anbulatorioari (KHA) dagokionez, ingresurik behar izan 
ez duten 68.521 interbentzio egin dira, aurreko urtean baino ia % 10 
gehiago.

65 urtetik gorakoei egindako ebakuntzek gora egiten jarraitzen dute 
(2023an baino % 7,43 gehiago), eta 71.144 ebakuntza egin dira guztira.

Osakidetzaren 2024ko memoria

Emaitzak herritarren eta pazienteen arloan

Asistentziala

PROZEDURA EZ-KIRURGIKOAK (PEK*)

Prozedura ez-kirurgikoek eta konplexutasun handikoek % 10,88ko 
igoera nabarmena izan dute aurreko urtearekin alderatuta.

Prozedura horiei dagokionez, oftalmologiaren eremuan gertatu da 
igoera handiena, ia 54.000 izan baitira.

Erradiologia interbentzionista ia % 10 areagotu da.

Beste PEK batzuk ere % 13tik gora areagotu dira (esparru kardiologiko
eta baskularrean, eta Minaren Unitatean, besteak beste).

Hemodinamikari lotutako PEKek % 8 egin dute behera.

* PNQ horiek ebakuntza-gelatik kanpo egiten dira eta ez dakarte ospitaleko 
ingresurik

Osakidetzaren 2024ko memoria

Emaitzak herritarren eta pazienteen arloan

Asistentziala

PROBA OSAGARRIAK

Ingresatutako pazienteei eta paziente anbulatorioei egindako proba 
diagnostiko osagarrien kopuruak gora egiten jarraitzen du: aurreko urtean 
baino % 7,83 gehiago.

Proba guztietan igoera egon da, eta horien artean nabarmenena 
Osakidetzak egindako erresonantzietakoa izan da, 2023an baino % 16,46 
proba gehiago egin baitira.

2021etik aurrera erregistratutako proba osagarrietako igoera 
iraunkorraren arrazoia da ospitale-eremuko jarduera asistentziala 
lehengora bueltatu dela.

Osakidetzaren 2024ko memoria

Emaitzak herritarren eta pazienteen arloan

Asistentziala

ITXAROTE-ZERRENDAK

Itxarote-zerrendak beti izan dira urteroko erronka bat 
Osakidetzarentzat.

2024an, jarraitu da lehentasuna ematen kirurgiako itxarote-zerrenda 
optimizatzeari. Horri esker, ebakuntza baterako batez besteko 
atzerapena 3 egunetan murriztea lortu da.

2023an kanpo-kontsultetako itxarote-zerrendaren atzerapena 
areagotu zenez, optimizazio-plan bat jarri zen abian, eta 12 egun baino 
gehiago murriztea lortu da. Gaur egun, ospitaleko kontsulta baterako 
batez besteko atzerapena 59,7 egunekoa da.

2024an, proba bat egiteko batez besteko itxaronaldia 16,7 egunekoa 
izan da, aurreko urtean baino % 3,86 txikiagoa.

Osakidetzaren 2024ko memoria

Asistentziala

KIRURGIAKO ITXAROTE-ZERRENDA

Kirurgiako itxarote-zerrendaren batez besteko atzerapena 62 egun 
baino apur bat gehiagokoa izatetik 59 egunekoa izatera pasa da 2024an, 
2023ko bigarren seihilekoan abian jarri zen itxarote-zerrendaren 
optimizazioari esker.

Urte amaieran, 23.286 paziente zeuden ebakuntza bat egiteko zain, 
iaz baino 1.200 inguru gehiago data berberean (abenduaren 31).

Horrek adierazten du itxarote-zerrendan dauden paziente-kopurua 
handitu izan arren, ebakuntza baterako batez besteko denbora murriztea 
lortu dela.

Osakidetzak eta, zehazki, ESIek lanean jarraitzen dute itxaronaldi 
luzeagoa duten erakundeen atzerapen-denbora murrizteko.

Zerbitzuei dagokienez, neurri batean atzerapena ebakuntzen eskariaren 
araberakoa da.

Osakidetzaren 2024ko memoria

Asistentziala

KANPO-KONTSULTETAKO ITXAROTE-ZERRENDA (KKIZ)

Azken urte honetan, zerrenden optimizazioa lehenetsi eta gero, 
nabarmen murriztu da ospitaleko kontsulta bat egiteko batez besteko 
atzerapena: 2023an 82,2 egunekoa izan zen; 2024an, berriz, 59,7 
egunekoa.

Jaitsiera hori islatuta geratu da ospitale-kontsulta baten zain dauden 
paziente-kopuruan ere, iaz baino % 10 txikiagoa baita. 

Hala eta guztiz ere, aldakortasun handia dago ESIen artean, eta hori 
erronka bat da Osakidetzarentzat.

Ildo horretan lan egiten jarraitu behar da, kanpo-kontsulten eta proben 
itxarote-zerrenda optimizatzeko, datu horiek hobetzeko eta 
desberdintasunak saihesteko.

Osakidetzaren 2024ko memoria

Asistentziala

PROBA OSAGARRIEN ITXAROTE-ZERRENDA

2024an, proba diagnostiko bat egiteko, pazienteek 16,7 egun itxaron 
dituzte batez beste, 2023an baino ia egun 1 gutxiago.

Urte amaieran, 62.686 paziente egon dira itxarote-zerrendan; 2023an, 
berriz, 63.022.

Ebakuntzekin eta kontsultekin gertatzen den bezala, Osakidetzaren 
erronka desberdintasunak saihestea da, erakunde ezberdinen itxarote-
denborari dagokionez.

Asistentziala

OSASUN MENTALEKO SAREA

Osakidetzako ospitalez kanpoko osasun mentaleko sareko
jardueraren datuak igo egin dira bai emandako alta-kopuruan, bai 
kontsulta- eta prozedura-kopuruetan.

Artatutako pazienteen kopuruak ez du aldaketa esanguratsurik izan; 
109.000 ingurukoa da.

Ospitaletan, alten kopurua ia % 8 jaitsi da, 2023. urtearekin alderatuta.

Osakidetzaren 2024ko memoria

Aurkezpena Egitura Testuingurua Emaitzak Berrikuntza EranskinakAurkibidea Ondorioak



29

Emaitzak herritarren eta pazienteen arloan

Asistentziala

LARRIALDIAK ETA EAG

Artatutako larrialdi-kopurua urtero handitzen da, eta 2024an 
1.063.632 paziente artatu dira, iaz baino % 2,38 gehiago.

Iaz artatutako larrialdiak larritasun-mailaren arabera sailkatzen baditugu, 
% 63,19 prozesu arinei eta oso arinei dagozkie.

Kontuan izan behar da "oso arin" gisa artatutako prozesuak % 2,55 igo 
direla, eta "larri" eta "oso larri" gisa artatutakoak, berriz, ia % 4,
2023arekin alderatuta.

2024an pertsona gehiagori eman zitzaion arreta Larrialdietan, 
etengabeko arreta-guneetan (EAG) baino.

Larrialdietan artatutako pertsona guztietatik, % 13,07k ospitaleko 
ingresua behar izan zuten (iazko ehunekoaren oso antzekoa).

Osakidetzaren 2024ko memoria

Asistentziala

EMERGENTZIAK

2024an, Emergentziak zerbitzuak jaso duen deien kopurua ez da 
nabarmen aldatu, guztira 414.294 dei izan baitira (iaz baino 1.087 gehiago).

Mobilizatutako anbulantzia kopurua apur bat handitu zen. Kopuru horrek 
barne hartzen ditu oinarrizko bizi-euskarrikoak, euskarri aurreratukoak eta 
euskarri espezializatukoak.

2024an, helikopteroak 482 irteera egin ditu, aurreko urtean baino % 1,43 
gutxiago.

Horrek guztiak esan nahi du egunero 1.100 dei baino gehiago jaso direla, 
600 anbulantzia baino gehiago mobilizatu direla eta helikopteroa egunean 
behin baino gehiagotan irten dela.

Osakidetzaren 2024ko memoria

Asistentziala

OSASUN AHOLKUA

Emergentzietako zerbitzuak kudeatzen duen Osasun Aholkuko erizainen 
taldeak jasotako dei-kopuruak nabarmen egin zuen gora pandemian.

Ondorengo urteetan zehar, dei-kopurua pixkanaka gutxitzen joan zen, 
200.000 dei ingurura murriztu arte, baina 2024an berriro ere areagotu dira 
(% 9ko igoera), eta 220.000 dei baino gehiago jaso dira. 

Programatutako jarduera ere % 9 inguru areagotu da (paziente 
kronikoen edota aringarrien jarraipena; kirurgia handi anbulatorio baten 
osteko altak; patologia anitzeko pazienteak; arnas gaixotasunak, bihotz-
gutxiegitasuna eta abar duten pazienteaké).

Suizidioaren arretarako programa 2022an abian jarri zen, eta handik 
geroztik Osasun Aholkuak egiten dituen suizidio-saiakeren osteko 
deien kopurua nabarmenki handitu da, ia-ia % 35ean. Datu hori bada 
gizarteak bere osotasunean baloratu beharreko datu kezkagarria.

49.000 pertsonak baino gehiagok dute telealarma (Beti-ON).

Osakidetzaren 2024ko memoria

Asistentziala

TRANSFUSIOAK ETA ORGANO-EMATEAK

Transfusio eta Giza Ehunen Euskal Zentroaren bidez koordinatzen dira 
transfusioak. Odol osoaren emateak % 2 areagotu dira aurreko 
urtearekin alderatuta, eta aferesi bidezko odol-emateak, berriz, % 
0,72.

2024an batez beste 312 odol-emate egin dira egunero.

Organo-emateen kopuruari eta milioi bat biztanleko tasei (p.m.p.) 
dagokienez, giltzurruneko transplanteak eta ehun-transplanteak 
areagotu dira, baina hepatikoak eta hezur-muinekoak murriztu dira.

Oraindik ere Euskadi organo-emateen buru da, milioi bat biztanleko 
tasari dagokionez: 54,3 emaile milioi bat biztanleko tasa du.

2000. urtetik, lurralde honetan baino ez da mantendu 40 pertsona baino
gehiagoko emaile-tasa milioi bat biztanleko.

Iturria: Euskadi.eus

Osakidetzaren 2024ko memoria

Asistentziala

C HEPATITISA ETA GIB-A

C hepatitisaren programa ezarri ondoren, nabarmen murriztu da 
artatutako pazienteen kopurua, eta, azken urtean, 158 paziente artatu 
dira, aurreko urtean baino apur bat gutxiago.

2024an, tratamenduen aurrekontua 1.019.146 eurokoa izan da

(2023ko aurrekontuaren datua eguneratu da).

Tratamendurako aurrekontuari dagokionez, % 13,77 igo da; 21,5 milioi 
eurotik gorakoa da orain.

Asistentziala

PAZIENTEAREN SEGURTASUNA

Pazientearen segurtasunari dagokionez, funtsezkoa da Osakidetzako 
langileak kontzientziatzea eguneroko lanean detektatzen dituzten 
gorabeheren berri eman dezaten. Gehienetan, gorabehera horiek ez diete 
kalterik eragiten pazienteei, baina funtsezko da halakoak jakinaraztea 
segurtasun-sistemaren hobekuntza potentzialak identifikatzeko. 2024an, 
9.037 gorabehera jakinarazi dira guztira.

Iaz, adierazle berri bat gehitu zen: egonaldien araberako (II., III. eta IV. 
kategoriako) presio-ultzerak dituzten pazienteen tasa. Adierazle 
horrek ordeztu du alta ematean presio-ultzerak dituzten pazienteen 
ehunekoaren adierazlea.Datua ă 2an mantentzen da.

Ingresuan zehar infekzioak harrapatu dituzten pazienteen ehunekoak 
murrizten jarraitzen du, eta % 3,81ekoa da.

Segurtasun kirurgikoaren egiaztatze-ehunekoak, hau da, kontrol-
zerrenda betetzearenak, onak ziren dagoeneko, baina are gehiago 
hobetu dira.

Osakidetzaren 2024ko memoria

Gaixotasunen prebentzio- eta detekzio-programak

GRIPEA

Gripearen aurkako txertaketa-datuei dagokienez, emandako dosien 
guztizko kopurua aurreko urtekoa baino apur bat handiagoa izan da.

65 urtetik gorakoen estaldura % 64,2koa izan da, iaz baino apur bat 
txikiagoa.

Guztira 535.351 dosi eman dira, eta horrek 3.520.429 ú-ko gastua ekarri 
du berarekin.

Txertoa indikatuta zeukaten arrisku-taldeetan, estaldurak honelakoak 
izan dira:

Å Diabetikoak Ą% 60,40

Å AFBK (aire-fluxuaren buxadura kronikoa) Ą% 63,47

Å Kardiopatia dutenak Ą% 67,50

Å Haurdunak Ą% 51,90

Osakidetzaren 2024ko memoria

Gaixotasunen prebentzio- eta detekzio-programak

BULARREKO MINBIZIAREN BAHEKETA

Bularreko minbiziaren baheketa-programa 1995ean jarri zen martxan, eta ordutik aurrera 2,6 milioi miaketa 
baino gehiago egin dira. Guztira 13.103 tumore diagnostikatu dira, eta kasuen % 84,3n posible izan da 
tratamendu kontserbatzailea egitea. 

2024an, 715 minbizi detektatu dira 50 eta 69 urte bitarteko emakumeen artean, baita 40 eta 49 urte bitarteko 
emakumeen artean ere (azken horiek lehen graduko bularreko minbiziaren aurrekariak zituzten familian). 
Detektatutako minbizi gehienak oso fase goiztiarrean zeuden, eta pronostiko ona zuten.

KOLONEKO MINBIZIAREN BAHEKETA

Bestalde, 2009an abian jarritako koloneko eta ondesteko minbiziaren baheketa 50 eta 74 urte bitarteko biztanle 
guztiei zuzenduta dago. Urtero, batez beste 250.000 pertsonari bidaltzen zaie parte hartzeko gonbidapena, 
eta horietatik, % 70 inguruk parte hartzen dute.

2024an, 3.222 minbizi-lesio detektatu dira in situ.

ZERBIXEKO MINBIZIAREN BAHEKETA

Zerbixeko minbiziaren baheketa programa 2018an jarri zen martxan eta 25 eta 65 urte bitarteko emakumeei 
zuzenduta dago; 2023ra arte zerbixeko minbiziko 500 kasu baino gehiago detektatu dira.

Programaren ezaugarriak direla-eta, datuak kalkulatutako hurbilketa baino ez dira.

2024an, guztira 74.325 baheketa-proba egin dira, eta 66 neoplasia detektatu dira.

Osakidetzaren 2024ko memoria

Gaixotasunen prebentzio- eta detekzio-programak

HAURREN PREBENTZIOKO PROGRAMAK

Jaioberrien baheketen behin betiko datuak ez dira hurrengo urteko 
maiatzera arte argitaratzen, eta webgune honetan kontsulta daitezke:

https://www.osakidetza.euskadi.eus/informazioa/orpoaren-
proba/webosk00-tbgcon/eu/

Programa horietako datuak egonkor mantentzen dira; izan ere, 
metabolopatiaren (orpoaren proba) eta gorreriaren probetako estaldura 
% 100 ingurukoa da.

Guztira 12.196 haurdunei egin zaie Down sindromearen eta bestelako 
kromosomopatien jaioberrientzako baheketa.

Haurren Hortzak Zaintzeko Programak % 65,21eko parte-hartze tasa izan 
du 7 eta 14 urte bitarteko haurren aldetik; hala, Euskal Autonomia 
Erkidegoa haurrek txantxar gutxien duten herrialdeen artean dago.

Aurten, 0-6 urteko haurrei zuzendutako hortzetako arreta- eta 
prebentzio-programa bat jarri da abian Osakidetzako osasun-
zentroetan.

Osakidetzaren 2024ko memoria

Errezeta elektronikoa

Oraindik ere, errezeta elektronikoa Osakidetzan lortutako mugarri 
teknologiko handietako bat da. Bere erabilera ia % 4ko igoera izan du 
azken urtean, 2024an 44,3 milioi errezeta elektroniko baino gehiago 
preskribatu baitira, eta 1,6 milioi pazientek baino gehiagok erabili dute. 

2018an, ahalbidetu zen errezeta hori beste autonomia-erkidego batean 
bizi diren Euskadiko pazienteek erabiltzea, eta 2023an 2,2 milioi errezeta 
eman dira modu horretan. 

Errezeta elektroniko interoperatiboa: horri esker, medikamentuak 
beste autonomia-erkidegoetan eta Europako herrialdeetan jaso daitezke.

Å Sistema horren bitartez, medikamentuak modu egoki eta arrazoizkoan 
erabiltzea errazten da, osasun-zentroetara bisitak egitea ekiditen da, 
errezetak galtzeko arriskua gutxitzen da eta medikamentuak ez dira 
pilatzen pazienteak autonomia-erkidegotik edo estatutik aldi luze 
baterako irtetean.

Å EAEko pazienteek beste autonomia-erkidego bateko edozein 
farmaziatan eskura dezakete medikamentuak, paperezko 
errezetarik aurkeztu gabe, baita Europako herrialde hauetako 
farmazietan ere: Portugal, Kroazia, Polonia, Finlandia, Estonia, 
Txekiar Errepublika eta Letonia.

Å Era berean, beste autonomia-erkidegoetako eta Europako 
herrialdeetako pazienteek EAEko farmazietan jaso ahalko dituzte 
beren medikamentuak.

Osakidetzaren 2024ko memoria

Historia kliniko integratua

Historia kliniko bateratua, Osakidetzako zerbitzuen % 100ean ezarri 
ondoren, beste eremu batzuetara ere zabaldu da, Euskadiko pazienteei 
arreta ematen dien asistentzia-eremua edozein dela ere, asistentzia 
integrala hobetzeko. 

Modu horretan, iaz lortu zen 325 egoitzek eta itundutako 25 zentrok 
historia kliniko integraturako sarbidea izatea.

Osabide Globalen egindako ebolutiboen kopuruak ia % 3 egin du gora; 
Osabide Global Primarian egindakoak, aldiz, % 3 baino apur bat gehiago 
murriztu dira.

2024an, guztira ia 34 milioi ebolutibo egin dira Osakidetzaren historia 
kliniko integratuan.

Osakidetzaren 2024ko memoria

Erradiologiako azterlanen digitalizazioa

Oro har, irudi medikoen digitalizazioak gora egin du; aurreko 
urtearekin alderatuta, % 7,65.

2024an, guztira 1.156.139 irudi erradiologiko digitalizatu dira. 
Gehienak ekografiak izan ziren.

Horri esker, irudi eta proben gordailu digital handia du Osakidetzak. 

Osakidetzaren 2024ko memoria

Osasun Karpeta

Osasun Karpetak beren osasunari buruzko informazioa eskuratzeko 
aukera ematen die herritarrei, eta haren erabilerak etengabe hazten 
jarraitzen du 2013an abian jarri zenetik.

Pandemian guztizko sarbideen eta banako pertsonen kopuruak bikoiztu 
ziren, baina hurrengo urteetan joera hori mantendu da, eta ia 500.000 
pertsonen artean 6,8 milioi sarbide baino gehiago egin dira.

2021ean Osasun Karpeta itxura berrituarekin abian jarri zenetik 
funtzionalitate berriak txertatzen joan dira. 2023an eta 2024an Osasun 
Karpeta pertsonalizatu da, eta informazio interesgarria eman zaie 
pertsona pluripatologikoei. Pertsona bakoitzaren patologien araberako 
informazio pertsonalizatua ematen jarraitu nahi da, baita sexuaren edo 
adinaren araberako gomendioak ematen ere.

Laster, eskatutako proben irudiak eskuratu ahal izango dira, eta 
CDak/DVDak ordeztu ahalko dira.

Osakidetzaren 2024ko memoria

Web bidezko zitak eta IVR (Interactive Voice Response)

2024an emandako 18.391.888 zitetatik 2.430.284 zita webgunearen 
bidez eman dira, hau da, ziten % 13,21.

Aurreko urtearekin alderatuta, % 2,45 areagotu dira.

IVR delakoa zitak kudeatzeko ahots bidezko sistema automatikoa da. 
Herritarrek gero eta gutxiago erabiltzen dute, hain zuzen ere, zentroek 
telefono bidezko irisgarritasun hobeagoa dutelako eta herritarren 
Call Centerra martxan jarri delako.

Osakidetzaren 2024ko memoria

Herritarrentzako aplikazioak

Osakidetzak garatutako herritarrentzako zerbitzu-aplikazioen 
erabiltzaile-kopuruak gora egiten jarraitzen du modu nabarmenean.

Aurreko urtearekin konparatuta, aplikazio guztietan igo da erabiltzaile-
kopurua, baina "Nire Tratamenduañ aplikazioak izan du hazkunderik 
handiena.

Osakidetzaren atari mugikorra aplikazioen edukiontzi bat da, eta ia 
356.065 pertsonek erabili dute.

Badaude herritarrentzako beste aplikazio batzuk, adibidez, 
"Mangolsen bidaia", haurren gainpisuaren eta obesitatearen tratamendu 
integralerako programa bat dena. Horretaz gain, "Zita web", "Odol-
emaileak" eta "Bizi tabakorik gabe" aplikazioak daude, besteak beste, 
gero eta erabiltzaile gehiago dutenak.

Bestalde, profesionalentzako aplikazioak daude, hala nola "Kontratazio-
zerrendak", "Pediatriako larrialdiak" edo "Gaixotasun autoimmuneak".

Osakidetzak lanean jarraitzen du herritarrentzat zein profesionalentzat 
erabilgarriak diren beste aplikazio batzuk eskaintzeko.

Osakidetzaren 2024ko memoria

Telemonitorizazioa

Osakidetzak telemonitorizazioaren aldeko apustua egiten jarraitzen du 
programa aktibo bakoitzean sartzeko baldintzak betetzen dituzten 
paziente kronikoen jarraipena egiteko.

Besteak beste, Tele-EPOC eta Tele-IC programek pazientearen etxean 
egiten dute jarraipena, gailu elektronikoen bidez.

Beste programa batzuk (hala nola Tele-PPP eta Tele-IC 72 h) jarraipen-
galdetegietan oinarritzen dira, eta programa bakoitzak ezarritako 
aldizkakotasunarekin egiten dira. Tele-PPP programa berrikusten ari dira, 
eta horregatik gutxitu da hainbeste paziente-kopurua.

Kardiologiaren esparruan beste gailu batzuk ere erabiltzen dira, hala 
nola desfibriladore inplantatuak, taupada-markagailuak eta holterrak. 
2024an, gora egin du gailu horietakoren bat duten pertsonen kopuruak, 
eta 17.000 baino gehiago izan dira.

Guztira, patologia kronikoren bat duten 18.500 pertsonari baino 
gehiagori egiten zaie urruneko jarraipena aukera horietakoren baten 
bidez.

Osakidetzaren 2024ko memoria

Ondorioak

Kirurgiako itxarote-zerrenda zein kontsultak izateko eta probak egiteko atzerapena murriztu dira, talka-plan espezifikoa abian jartzearen 

ondorioz. Plan horri esker, kirurgiako eta kontsultetako itxarote-zerrenden atzerapena 60 egunetik beherakoa izan da, eta proba osagarriena, 45 

egunetik beherakoa. Gainera, Onkologiako eta Kardiologiako paziente guztiak ezarritako epeen barruan artatzen dira, eta 180 egunetik gorako 

atzerapenak hobetu dira.

Horren ondorioz, programatutako jarduera kirurgikoak gora egin du, baita prozedura ez-kirurgikoenak (PEK) ere.

Lehen Mailako Arretan, arreta presentzialaren garrantzia lantzen jarraitzen da.Egindako ahaleginari esker, lanbide-talde guztiek hobetu dute alderdi 

hau, eta nabarmentzekoa da Familiako Medikuntzan izandako % 13ko igoera.

Zainketen eredu korporatiboan eta erizaintzako rol berrietan aurrera egiten jarraitzen da: komunitateko arreta, praktika aurreratua eta ospitaleko 

lotura.

Osakidetzak eta Osasun Sailak beste pauso bat eman dute herritarrentzako zerbitzuak zabaltzeko eta Lehen Mailako Arreta indartzeko konpromisoan: 

sare osoan hedatu dute 0-6 urteko herritarrentzako hortz-asistentzia.

Gero eta zaharragoa den eta osasun-arazo kronikoak dituen biztanleriari arreta ematea erronka handia da osasun-sistema guztientzat. Osakidetzak 

jarraitzen du mota honetako pazienteen arreta, ahalduntzea eta autokudeaketa errazten duten bide asistentzialen alde egiten. Paziente 

pluripatologikoaren bidea osatu ondoren, jada bihotz-gutxiegitasunaren bidea lantzen ari da, eta, laster, biriketako gaixotasun buxatzaile 

kronikoarena (BGBK) ere landuko da.

Osakidetzaren jardueraren 2024ko behin-behineko txostena

Osakidetzak jarraitzen du herritarrentzako arretaren kalitate asistentziala lehenesten

Esparru asistentziala

Ondorioak

Berrikuntza eta kalitatea

Sistema informatikoek pertsonei arreta emateko eguneroko lana errazten duten tresna berriekin lan egiten jarraitzen dute.

Aurten ere hauek lantzen jarraitu dugu: ATEA proiektua, zibersegurtasunaren hobekuntza, giza baliabideen kudeaketari lotutako prozesuak, 

historia klinikoaren elkarreragingarritasuna, prozesu berriak jarraitzeko kontrol-panelen eta aginte-taulen sorkuntza.

Osasun Karpeta jende askoren errealitatearen parte bihurtu da. 2024an ia 500.000 pertsonek erabili dute, eta 6,7 milioi sarbide erregistratu dira.

2024an, tresna berri bat garatzen hasi zen hodeian. Tresna horrekin, Euskadiko herritarrek modu seguruan eskuratu ahalko dituzte euren irudi medikoak 

Osasun Karpetaren bidez (Irudigiltza), baita beste pertsonekin partekatu ere. Pilotaje-fasea jada abian jarri da, eta laster gainerako erakundeetara 

hedatuko da.

Gogobetetze-inkesta korporatiboak egin dira 5 asistentzia-eremutan: akutuen ospitalizazioa, egonaldi ertain eta luzeko ospitalizazioa, ospitaleko 

larrialdiak, Lehen Mailako Arretako medikuntzako eta erizaintzako kontsultak, eta ospitalez kanpoko osasun mentala. Inkesta horiek inkesta-sistema 

misto baten bidez egin ziren (telefonoz eta norberak telematikoki betetako inkesten bidez). Sistema misto hori 2023an egindako prozesuaren 

berrikuspenaren emaitzen ondorioz ezarri zen. 

Osakidetzaren 2024ko memoria

2024an, Osakidetzako humanizazio-maila kalkulatzeko autoebaluazio-tresna hedatu eta zabaldu da. Erakundeek eta Zuzendaritza Nagusiak 

autoebaluazioa egin zuten, Osakidetzaren eta erakunde bakoitzaren "Humanizazio-indizea" lortu zen, eta lehenetsi beharreko hobetzeko aukerak 

identifikatu dira.

2024tik Osakidetzako Balio-estrategia argitaratu eta hedatu da. Aurrera egin da Balioan oinarritutako bihotz-gutxiegitasunaren bidearen

diseinuan (pazienteen esperientzia txertatu da teknika kualitatiboen bidez, adierazleak diseinatu dira, kostuen analisia egin...), eta, lehenetsi dira 

paradigma berri horretan landu beharreko hurrengo prozesuak. 

Aurkezpena Egitura Testuingurua Emaitzak Berrikuntza EranskinakAurkibidea Ondorioak



49

Ondorioak

Profesionalak

Osakidetzaren lanpostu funtzionalak arautzen dituen 186/2005 Dekretua, uztailaren 19koa, berrikusi da. Hausnarketa egin da, eta zerbitzu-

erakundeetako profesionalekin eta agintariekin partekatu da lantaldeen bidez. Horren helburua izan da dekretuan jasotako lanpostu funtzionalen

berrikuspen teknikoa egitea, eta, ondorioz, Osakidetzako Zuzendaritzak behar bezala baliozkotu ondoren, lehen proposamen bat egin da sortu, aldatu

eta ezabatu/iraungi beharreko lanpostuen inguruan, eta negoziarioari hasiera eman zaio Osasuneko Mahai Sektorialean.

Definitzea eta hedatzea plantillaren dimentsionamenduaren analisiak eta azterketa konparatuak egiten lagunduko duten tresna berriak.

Definitzea antolaketa-egitura homogeneorako katalogo korporatibo bat, bakarra eta globala sare osorako. Katalogo horretan, Osakidetzako

zerbitzu-erakunde guztietako egiturazko lanpostuak bilduko dira.

Osakidetzako egiturazko plantilla % 4,61 handitu da lanbide-talde guztietan, zuzendaritza-karguetan izan ezik, eta 32.000 profesional baino gehiago 

daude orain. Horren helburua da enpleguaren egonkortasun handiagoa lortzea ente publikoan.

Osakidetzako plantillako % 80,10 emakumeak dira, eta gehiengoa dira lanbide-talde guztietan.

Langile berriei dagokienez, emakumeak oraindik ere dira gehiengoa, batez ere, erizaintzako (% 94,3) eta medikuntzako (% 71,70) egoilarren kasuan. 

Osakidetzaren 2024ko memoria

Laneko arriskuen prebentzioaren esparruan (Lan Osasuna), definitu dira prebentzioa Osakidetzako jarduera guztietan integratzera bideratutako
protokoloak, eta profesionalen parte-hartzea erraztu da.

Ondorioak

Profesionalak

Aldi baterako langileen kontratazioa kudeatzeko sistema migratzeko eta integratzeko proiektua amaitzea giza-baliabideak planifikatzeko garapen 

informatikoan (SAP).

Osakidetzako 2021-2024 aldirako I. Berdintasun Planaren azken ebaluazioa egiten da, eta II. Berdintasun Plana idazteko oinarriak ezartzen dira.

EPEko konpromisoak betetzea: 2018-2019ko EPEaren prozesua amaitu zen, eta 2020-2021-2022ko eta Egonkortzeko EPEaren prozesua amaitzeari 

ekin zitzaion, behin-behineko ebazpen guztien argitalpenaren eta Egonkortzeko EPEari dagozkion destinoen hautaketaren bidez.

Osakidetzaren 2024ko memoria

2023ko ekitaldirako lanbide-garapeneko deialdi berria, 2024ko amaieran amaitu dena. Zifra nabarmenak lortu ditugu: 6.000 profesional ingururen 

maila-aitorpena egin da, 3.000 pertsona baino gehiago parte hartu dute prestakuntza-prozesuetan, eta ehun milaka merezimendu egiaztatu dira 

Curriculum Vitae aplikazio korporatiboarekin. Ildo horretan, lan intentsiboa egin da CVa hobetzeko eta optimizatzeko, profesionalentzat eta 

kudeatzaileentzat. Gainera, lidergoaren ikuspegi berritua sustatu da, eta horrek ezarri ditu Osakidetzaren berariazko lidergo-eredu berria ezartzeko 

oinarriak.

Ondorioak

Profesionalak

2024ko urtarrilean, Euskadiko Osasun Liburutegi Birtualaren (EOLB) aurkezpen ofiziala egin zen. Bertan, Osakidetzako eta Osasun Saileko 

liburutegiek elkarrekin lan egiten dute. Liburutegi Birtualaren gobernantza eta egitura 2024ko maiatzean sinatutako lankidetza-hitzarmenean agertzen 

dira.

Euskararen Erabilera Normalizatzeko III. Plana (2022-28) abian jarri ondoren, euskara gero eta agerikoagoa eta nabarmenagoa da Osakidetzako 

esparru guztietan.Azken urtean, hizkuntza-eskakizuna egiaztatuta duten profesionalen kopurua % 3,2 igo da; beraz, jada 18.146 profesionalek dute 

egiaztatutako euskara-maila (plantillaren % 57,8).

Derrigortasun-data duten plazei dagokienez, egoera antzekoa da, plaza guztien % 58,8 baitira. Azken urtean % 0,4ko igoera izan du.

Paziente bakoitzaren lehentasunezko hizkuntzari dagokionez, biztanleriaren % 87,51ri egin zaio kontsulta, eta 367.164k euskara aukeratu dute 

Osakidetzarekin harremanetan jartzeko lehentasunezko hizkuntza-gisa.

Osakidetzaren 2024ko memoria

Azpiegiturak - Jasangarritasuna

Osakidetzak jarraitzen du Lehen Mailako Arretako azpiegiturak hobetzen jarraitzeko konpromisoa hartzen

Aurten, eraikitzen amaitu dira Altzako, Aretxabaletako, Ordiziako eta Zallako osasun-zentroak. 

Era berean, Oioneko eta Laudioko osasun-zentroetako lanek aurrera jarraitzen dute.

Ospitale-eremuari dagokionez, amaitu dira Santiago Ospitaleko Dialisi Arloa eraberritzeko eta handitzeko lanak, bai eta 

Gurutzetako Unibertsitate Ospitaleko Psikiatria Arloa eraberritzeko eta handitzekoak ere. 

Bi obra garrantzitsu hasi dira: Debagoieneko Ospitalea handitzea eta Donostiako Protonterapia Zerbitzua barne hartuko duen 

eraikin berriaren eraikuntza.

Bestalde, urratsak egiten jarraitzen dugu Osakidetza jasangarriagoa izan dadin. Horretarako, Lehen Mailako Arretako 

zentroetan panel fotovoltaikoak ezartzen ari gara, eta galdara-gelak berritzen ari gara, biomasa-galdaren eta bero-ponpen bidez.

Osakidetzaren 2024ko memoria

Eranskinak

1. eranskina. Zerbitzu sanitarioetako erakundeak

Osakidetzaren 2024ko memoria

